
djoega! dia njang koerangadjar brani tjampoerin kepiting boesoek dalem itoe makanan . . . .”

— „Kenapa? makanan apa?”

— „Itoe makanan jang tadi wijkmeester bli boeat toean commissaris 
. . .”

— „Itoe boekan saja poenja perkara, saja tjoemah diprentah ambil baba dan adjak mengadep pada toean commissaris sekarang djoega.”

— „Ja‘ tapi ini prampoean gladak jang djadi lantaran! 
. . . toean moesti bawa djoega sama dia, sebab dia jang paling berdosa! 
. . . saja sih tida taoe apa-apa, toean. tadi saja masih tidoer!”

Goedkoop djadi bengong dan garoek-garoek kepala.

— „Ben je bedonderd!” ia menjomel: „kowe boleh bitjara sebentar sama toean commissaris; hajo lekas toeroet!”

Ouw Tjhoet kaloear dari kamarnja Be Liauw sambil bawain satoe jas jang ia ambil dari gantoengan. Sasoedahnja toeker badjoenja jang penoeh loedah sirih dan gosok idoengnja jang lètjèt dengen minjak kajoe poetih, Be Liauw dan Sienshe Ang Pauw Sian naek di satoe deeleman bersama-sama itoe opziener aken pergi pada commissaris.

